
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ
ՀՈՒՆԻՍԻ 27-Ի N 687-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ Մ Ա Ս Ի Ն» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Համաձայն ՀՀ կառավարության 27.06.2013թ. թիվ 687-Ա որոշման՝ Երևան քաղաքի Նորք-Մարաշի վարչական շրջանի, Նորքի 11-րդ փողոցի N 62 (ներկայումս՝ քաղաք Երևան, Նորք-Մարաշ Ա. Նալբանդյան փողոց 62) հասցեում գտնվող շենքի 1-ին հարկից 147 քառ. մետր մակերեսով և Երևան քաղաքի Արաբկիրի վարչական շրջանի Քանաքեռ ՀԷԿ N 14 հասցեում գտնվող շենքի 2-րդ հարկից 102.2 քառ. մետր մակերեսով տարածքները հետ են վերցվել համապատասխանաբար «Երևանի թիվ 157 միջնակարգ դպրոց» ու «Երևանի թիվ 37 հիմնական դպրոց» պետական ոչ առևտրային կազմակերպություններից և տասը տարի ժամկետով անհատույց օգտագործման իրավունքով հանձնվել են «Երկրապահ կամավորականների միություն» հասարակական կազմակերպությանը (այսուհետ՝ Կազմակերպություն):
 Կազմակերպությունը դեռևս 2023 թվականի փետրվարի 3-ին դիմել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե (այսուհետ՝ Կոմիտե)՝ ՀՀ կառավարության 27.06.2013թ. թիվ 687-Ա որոշման հիմքով Կոմիտեի և Կազմակերպության միջև կնքված ոչ բնակելի տարածքների անհատույց օգտագործման պայմանագրերի ժամկետների երկարաձգման խնդրանքով՝ ներկայացնելով ՀՀ կառավարության 17.02.2011թ. թիվ 304-Ն որոշմամբ հաստատված կարգի 5-րդ ու 6.2-րդ կետերի պահանջներին համապատասխան ծրագրեր: 
Համաձայն ներկայացված ծրագրերի՝ Կազմակերպությունն աջակցում է հայրենիքի հզորացման և հայ ժողովրդի անվտանգության գործին, օժանդակում է ՀՀ զինված ուժերի հզորացմանը և պատանիների ու երիտասարդների ռազմահայրենասիրական դաստիարակությանը, նպաստում է հաշմանդամ, զոհված և անհայտ կորած ազատամարտիկների ընտանիքների սոցիալ-կենցաղային պայմանների բարելավմանը, ցույց է տալիս բարոյական ու նյութական օգնություն, աջակցում է նրանց քաղաքացիական իրավունքների և օրինական շահերի պաշտպանությանը:
[bookmark: _GoBack]Հիմք ընդունելով վերոգրյալը, ինչպես նաև «Երևանի թիվ 157 միջնակարգ դպրոց» ու «Երևանի թիվ 37 հիմնական դպրոց» ՊՈԱԿ-ների կառավարման լիազորությունն իրականացնող մարմնի՝ Երևանի քաղաքապետարանի համաձայնությունը և առաջնորդվելով ՀՀ կառավարության 2023 թվականի ապրիլի 21-ի N 595-Ն որոշման 9-րդ կետի պահանջով, համաձայն որի. «Սույն որոշման պահանջները չեն տարածվում մինչև սույն որոշումն ուժի մեջ մտնելն սկսած և ընթացքում գտնվող պետական սեփականություն հանդիսացող գույքի անհատույց օգտագործման տրամադրման իրավահարաբերությունների վրա, դրանք իրականացվում են համաձայն Հայաստանի Հանրապետության կառավարության 2011 թվականի փետրվարի 17-ի N 304-Ն որոշմամբ սահմանված կարգավորումների», Կոմիտեի կողմից մշակվել է «Հայաստանի Հանրապետության կառավարության 2013 թվականի հունիսի 27-ի N 687-Ա որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը, որով առաջարկվում է ՀՀ կառավարության 27.06.2013թ. թիվ 687-Ա որոշման հիմքով Կազմակերպության հետ կնքված ոչ բնակելի տարածքների անհատույց օգտագործման պայմանագրերի ժամկետները երկարաձգել 5 տարով:
«Հայաստանի Հանրապետության կառավարության 2013 թվականի հունիսի 27-ի N 687-Ա որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 1.3 կետով սահմանված Պաշտպանության ոլորտին, զինված ուժերի բարեփոխումներին միտված դրույթներից, մասնավորապես. Կառավարության ուշադրության կենտրոնում մշտապես եղել և լինելու է զինծառայողների և նրանց ընտանիքների սոցիալական պաշտպանության բարձրացումը, ուստի Կառավարությունը մեծացնելու է զինծառայողների նյութական ու սոցիալական ապահովման երաշխիքները:






